
1. Հավանություն տալ Հայաuտանի Հանրապետության Կառավարության և Ֆրանկոֆոնիայի համալսարանական գործակալության միջև Հայաստանում ֆրանկոֆոնիայի թվայնացված տեղեկատվական կենտրոն ստեղծելու մասին պայմանագրի նախագծին` համաձայն հավելվածի: 

2. Հայաuտանի Հանրապետության արտաքին գործերի նախարար Էդվարդ Նալբանդյանին` ստորագրել պայմանագիրը:
ՀՀ արտաքին գործերի նախարար Էդվարդ Նալբանդյան
ՀԱՎԵԼՎԱԾ
Նախագիծ
ՊԱՅՄԱՆԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ 

ՖՐԱՆԿՈՖՈՆԻԱՅԻ ՀԱՄԱԼՍԱՐԱՆԱԿԱՆ ԳՈՐԾԱԿԱԼՈՒԹՅԱՆ
ՄԻՋԵՎ ՀԱՅԱՍՏԱՆՈՒՄ ՖՐԱՆԿՈՖՈՆԻԱՅԻ ԹՎԱՅՆԱՑՎԱԾ
ՏԵՂԵԿԱՏՎԱԿԱՆ ԿԵՆՏՐՈՆ ՍՏԵՂԾԵԼՈՒ ՄԱՍԻՆ
ՆԵՐԱԾԱԿԱՆ
Հայաստանի Հանրապետության կառավարությունը, ի դեմս Արտաքին գործերի նախարար պրն. Էդվարդ Նալբանդյանի, մի կողմից, 

և 

Ֆրանկոֆոնիայի համալսարանական գործակալությունը, հիմնադրված որպես Իրավաբանական անձ ըստ ՙԸնկերությունների մասին՚ Քվեբեկի Օրենքի Երրորդ մասի, (նստավայրը Կանադա, Մոնրեալ (Քվեբեկ) H3T 1J7, Էդուար Մոնպըտիի բուլվար 3032), ի դեմս ռեկտոր պրն. Բերնար Սերքիլյինիի, մյուս կողմից, 

հաշվի առնելով 2006թ. Սեպտեմբերի 28 և 29-ին կայացած, ֆրանսերենը որպես հաղորդակցության միջոց օգտագործող երկրների նախագահների և վարչապետների 9-րդ Կոնֆերանսին հաջորդած, կրթական գործընթացում տեղեկատվական տեխնոլոգիաների գործածությանը վերաբերող Բուխարեստի պաշտոնական հայտարարությունը,

մտահոգված դասավանդողների և գիտահետազոտողների հնարավորությունները մեթոդաբանական նորամուծություններով և տեղեկատվական ու հաղորդակցման նոր տեխնոլոգիաներով ամրապնդելու անհրաժեշտությամբ 

համաձայնեցին հետևյալի մասին 

Հոդված 1. Սահմանումներ
Պայմանագրում օգտագործվող արտահայտություններն ու տերմինները սահմանվում են հետևյալ կերպ.

ա) <<Կառավարություն>>, նշանակում է Հայաստանի Հանրապետության կառավարություն,

բ) <<Գործակալություն>>, նշանակում է Ֆրանկոֆոնիայի համալսարանական գործակալություն,

գ) <<Ռեկտոր>>, նշնակում է Ֆրանկոֆոնիայի համալսարանական գործակալության ռեկտոր,

դ) <<Պատասխանատու>>, նշանակում է Ֆրանկոֆոնիայի համալսարանական գործակալության Երևանում գտնվող Ֆրանկոֆոնիայի թվայնացված տեղեկատվական կենտրոնի պատասխանատու,

ե) <<Թվայնացված կենտրոն>>, նշանակում է Ֆրանկոֆոնիայի համալսարանական գործակալության Երևանում գտնվող ներկայացուցչություն, 

զ) <<Գործող օրենսդրություն>>, նշանակում է Հայաստանի Հանրապետությունում գործող օրենքները:                                      

Հոդված 2. Առարկան
Սույն պայմանագրի նպատակն է սահմանել Հայաստանի Հանրապետությունում թվայնացված կենտրոնի հաստատման պայմաններն և այդպիսով սահմանել այն իրավունքներն ու պարատականությունները, որ կունենա այդ թվայնացված կենտրոնը Հայաստանի Հանրապետության տարածքում:

Հոդված 3. Իրավունակությունը
Թվայնացված կենտրոնն օժտված է իրավունակությամբ: Այն իրավունք ունի.

ա) պայմանագիր կնքել
բ) իր հայեցողությամբ ձեռք բերել և օտարել շարժական և անշարժ գույք,

գ) ստանալ և տնօրինության տակ ունենալ դրամական միջոցներ, արտարժույթ, բանկային հաշիվ բացել, իր դրամական միջոցները, արտարժույթը փոխանցել Հայաստան և դրանից դուրս,

դ) ստանալ նվիրատվություններ և ժառանգություններ,

ե) որպես կողմ հանդես գալ դատարանում:

Հոդված 4. Նստավայրը
Թվայնացված կենտրոնի նստավայրը գտնվում է Երևանում: 

Թվայնացված կենտրոնն անմիջականորեն ենթարկվում է Ֆրանկոֆոնիայի համալսարանական գործակալության կենտրոնական և արևելյան Եվրոպայի տարածաշրջանային տնօրենին:

Հոդված 5. Կառավարության պարտականությունները
1. Կառավարությունը թվայնացված կենտրոնին իր փոստային, հեռախոսային, հեռատեղեկատվական կապերի համար առաջարկում է նույնպիսի բարենպաստ ռեժիմ, ինչպիսին, որ տրամադրում է այլ հաստատությունների: 

2. Հայաստանի իշխանությունները պարտավորվում են գործող օրենսդրության համաձայն դյուրացնել թվայնացված կենտրոնում պաշտոնական գործունեություն ծավալելու  համար կանչված կամ Գործակալության կողմից հրավիրված անձանց մուտքը Հայաստան, նրանց բնակությունը և դուրս գալը: Այդ առումով կառավարությունը պարտավորվում է հեշտացնել Գործակալության համար կամ թվայնացված կենտրոնում իրենց պաշտոնավարման կամ գործուղման նպատակով ժամանող հետևյալ անձանց մուտքի վիզաների ձեռք բերման գործընթացը.

ա) անդամ համալսարանների ներկայացուցիչներ, այդ թվում նրանց խորհրդատուները, ինչպես նաև Գործակալության կողմից կազմակերպված կոնֆերանսների, սեմինարների և քոլոկվիումների, փորձագետները և քարտուղարները:

բ) Գործակալության աշխատակիցներ և փորձագետներ, նրանց ամուսիններ, երեխաներ, ինչպես նաև թվայնացված կենտրոն հրավիրված կամ գործուղմամբ ժամանած անձինք,

գ) բոլոր այն անձինք, ովքեր հրավիրվում են թվայնացված կենտրոնի գործունեությանը մասնակցելու կամ Գործակալության նպատակների և ծրագրերի իրականացմանը առնչվող այլ առաքելությամբ:

Հոդված 6. Գործակալության պարտականությունները
1. Թվայնացված կենտրոնը գտնվում է Գործակալության հսկողության տակ: Վերջինս հրապարակում է կենտրոնում գործող ներքին կանոնակարգը:

2. Գործակալությունը պարտավորվում է հավաքագրել թվայնացված կենտրոնի գործունեության իրականացմանն անհրաժեշտ մարդկային, ֆինանսական և տեխնիկական ռեսուրսներ:

3. Վերոհիշյալ գործունեությունների իրականացման նպատակով թվայնացված կենտրոնը պարտավորվում է համագործակցել Հայաստանում ՖՀԳ-ի անդամ համալսարանների հետ:

4. Թվայնացված կենտրոնում անձնակազմը ենթարկվում է նշյալ հաստատության անձնակազմի համար գործող կարգապահական կանոնադրությանն ու պարտականություններին:

5. Գործակալությունը պարտավորվում է, որ իրենց պարտականությունների իրականացման ընթացքում իր աշխատակիցները հետևեն Հայաստանի Հանրապետությունում գործող օրենքներին և կանոնակարգերին:

Հոդված 7. Ուժի մեջ մտնելը և տևողությունը
1. Պայմանագիրն իրավական ուժի մեջ է մտնում Կառավարության և Գործակալության կողմից ստորագրման պահից:

2. Պայմանագիրը ուժի մեջ է այնքան ժամանակ, որքան Հայաստանում կգործի թվայնացված կենտրոնը:

Հոդված 8. Փոփոխություններ և լուծում
1. Սույն պայմանագրում փոփոխություններ կարելի է կատարել Գործակալության և Կառավարության ընդհանուր համաձայնությամբ, նամակների միջոցով:

2. Սույն պայմանագիրը կարող է լուծվել կողմերից մեկի կողմից, ով լուծարման ամսաթվից ամենաքիչը վեց ամիս առաջ պաշտոնական նամակի միջոցով տեղյակ կպահի մյուս կողմին:

Հոդված 9. Տարաձայնությունների կարգավորում
1. Կառավարության և Գործակալության միջև ծագած և սույն պայմանագրին վերաբերող ցանկացած տարաձայնություն կարգավորվում է բանակցությունների միջոցով:

2. Բանակցությունների միջոցով վեճը չլուծելու դեպքում այն ենթակա է կարգավորման երեք անձից բաղկացած միջնորդ դատարանի կողմից (անդամներից մեկը նշանակվում է Գործակալության ռեկտորի կողմից, մյուսը` Կառավարության, իսկ երրորդը` երկու միջնորդ դատավորների ընդհանուր համաձայնությամբ: Այդ վերջինը չի կարող եղած լինել կամ լինել Գործակալության աշխատակից կամ Հայաստանի Հանրապետության քաղաքացի):

Հոդված 10. Եզրափակիչ դրույթներ
Սույն պայմանագրի դրույթները կիրառելի են Հայաստանի տարածքում գտնվող ՖՀԳ-ի ցանկացած այլ կենտրոնի դեպքում:

Կատարված է Երևանում, ------------------------- հայերեն և ֆրանսերեն երկու բնօրինակով, որոնք կհանձնվեն ՀՀ Կառավարությանը և Ֆրանկոֆոնիայի համալսարանական գործակալությանը:

ՀՀ  կառավարության կողմից

Էդվարդ Նալբանդյան

Արտաքին գործերի նախարար

Ֆրանկոֆոնիայի համալսարանական գործակալության կողմից 

Բերնար Սերքիլյինի

Ֆրանկոֆոնիայի համալսարանական գործակալության ռեկտոր

ՀԻՄՆԱՎՈՐՈՒՄ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՖՐԱՆԿՈՖՈՆԻԱՅԻ ՀԱՄԱԼՍԱՐԱՆԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ՀԱՅԱՍՏԱՆՈՒՄ ՖՐԱՆԿՈՖՈՆԻԱՅԻ ԹՎԱՅՆԱՑՎԱԾ ՏԵՂԵԿԱՏՎԱԿԱՆ ԿԵՆՏՐՈՆ ՍՏԵՂԾԵԼՈՒ ՄԱՍԻՆ ՊԱՅՄԱՆԱԳՐԻ ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
Նշված պայմանագրի կնքումը պայմանավորված է Ֆրանկոֆոնիայի միջազգային կազմակերպությունում (ՖՄԿ) Հայաստանի Հանրապետության կարգավիճակի փոփոխությամբ: ՖՄԿ ասոցիացված անդամի կարգավիճակը պարտավորեցնում է ծավալել ավելի սերտ համագործակցություն Ֆրանկոֆոնիայի ինստիտուցիոնալ մարմինների հետ, ինչպիսին համարվում է Ֆրանկոֆոնիայի համալսարանական գործակալությունը (ՖՀԳ): ՖՀԳ-ն գրանցված է որպես իրավաբանական անձ Քվեբեկի օրենսդրությամբ և հանդիսանում է ոչ կառավարական միջազգային կազմակերպություն: Գործակալության անդամներ են 81 երկրների 685 ուսումնական հաստատություններ, իսկ բյուջեն ձևավորվում է մի շարք երկրների կառավարությունների կողմից:
Պայմանագիրը նախատեսում է Ֆրանկոֆոնիայի թվայնացված տեղեկատվական կենտրոնի (ՖԹՏԿ) ստեղծում և կոչված է, սահմանելով ՀՀ տարածքում ՖԹՏԿ-ի իրավունքներն ու պարտականությունները, ապահովել վերջինիս` որպես ՖՀԳ-ի պատվիրակության բնականոն գործունեությունը: 
Պայմանագրի կնքումը հետապնդում է դասավանդողների և գիտահետազոտողների հնարավորությունները մեթոդաբանական նորամուծություններով և տեղեկատվական ու հաղորդակցման նոր տեխնոլոգիաներով ամրապնդելու նպատակ: 
ՖԹՏԿ-ի ստեղծման նպատակն է. 
ա. տեղեկատվական գրադարանի միջոցով մատչելի դարձնել մանկավարժական նյութերի էլեկտրոնային տարբերակների հասանելիությունը, 
բ. մղել ՖՀԳ անդամ հանդիսացող համալսարաններին մանկավարժության բնագավառում համագործակցություն հաստատելուն, 
գ. տեղական մակարդակով ստեղծել դասավանդողներին իրենց աշխատանքում տեղեկատվական և հաղորդակցական տեխնոլոգիաներից օգտվելուն օժանդակող խմբեր,
դ. զարգացնել համացանցային կուրսեր, բաց և հեռակա դասավանդմամբ, 
ե. խրախուսել դասավանդման և հետազոտությունների ոլորտում գիտական արտադրանքը և օժանդակել դրա հրապարակմանն ու միջազգային տարածմանը,
ը. պաշտպանել ազատ ծրագրավորումը, դրա հեղինակներին և խրախուսել համատեղ աշխատանքը
է. հանդիսանալ Հայաստանում ՖՀԳ-ի գործունեության ու բոլոր ծրագրերի ներկայացուցիչը:
Պայմանագրով նախատեսվում է դյուրացնել ՖԹՏԿ-ում պաշտոնական գործունեություն ծավալելու նպատակով հրավիրված անձանց մուտքը Հայաստան` վերջինիս բնականոն և արդյունավետ գործունեությունն ապահովելու նպատակով:
Էդվարդ Նալբանդյան
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՖՐԱՆԿՈՖՈՆԻԱՅԻ ՀԱՄԱԼՍԱՐԱՆԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ
ՀԱՅԱՍՏԱՆՈՒՄ ՖՐԱՆԿՈՖՈՆԻԱՅԻ ԹՎԱՅՆԱՑՎԱԾ ՏԵՂԵԿԱՏՎԱԿԱՆ ԿԵՆՏՐՈՆ ՍՏԵՂԾԵԼՈՒ ՄԱՍԻՆ ՊԱՅՄԱՆԱԳՐԻ ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԵՎ ՀՀ ՊԵՏԱԿԱՆ ԲՅՈՒՋԵԻ ՎՐԱ ԱԶԴԵՑՈՒԹՅԱՆ ՄԱՍԻՆ
1. <<Հայաստանի Հանրապետության Կառավարության և Ֆրանկոֆոնիայի համալսարանական գործակալության միջև Հայաստանում ֆրանկոֆոնոիայի թվայնացված տեղեկատվական կենտրոն ստեղծելու մասին պայմանագիրը հաստատելու մասին>> Հայաստանի Հանրապետության Կառավարության որոշման ընդունումից հետո նշված պայմանագրի կնքման կապակցությամբ ՀՀ այլ իրավական ակտերում փոփոխություններ կատարելու անհրաժեշտություն չի առաջանա:: 
2. <<Հայաստանի Հանրապետության Կառավարության և Ֆրանկոֆոնիայի համալսարանական գործակալության միջև Հայաստանում ֆրանկոֆոնոիայի թվայնացված տեղեկատվական կենտրոն ստեղծելու մասին պայմանագիրը հաստատելու մասին>> Հայաստանի Հանրապետության Կառավարության որոշման ընդունման կապակցությամբ ՀՀ պետական բյուջեում ծախսերի և եկամուտների նվազեցում կամ ավելացում չի առաջանա:
Էդվարդ Նալբանդյան

ԱՄՓՈՓԱԹԵՐԹ
<<Հայաuտանի Հանրապետության Կառավարության և Ֆրանկոֆոնիայի համալսարանական գործակալության միջև Հայաստանում ֆրանկոֆոնիայի թվայնացված տեղեկատվական կենտրոն ստեղծելու մասին պայմանագիրը հաստատելու մասին>> ՀՀ Կառավարության արձանագրային որոշման նախագծի վերաբերյալ շահագրգիռ նախարարությունների ու պետական կառավարման մարմինների առաջարկությունների մասին
	Առաջարկության հեղինակը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
	Առաջարկվել է պայմանագրի նախագծից հանել մաքսատուրքի արտոնություն նախատեսող 5-րդ հոդվածի 5.3 կետը:
Առաջարկվել է հստակեցնել տեղեկատվական կենտրոնի իրավական կարգավիճակը:

Առաջարկվել է հստակեցնել 5-րդ հոդվածի 1-ին կետում ներառված` “նույնպիսի բարենպաստ ռեժիմ, ինչպիսին, որ տրամադրում է այլ հաստատությունների”:

	Առաջարկն ընդունվել է:
Կենտրոնը հանդիսանում է Ֆրանկոֆոնիայի համալսարանական գործակալության ներկայացուցչություն, ինչն ամրագրված է պայմանագրի 1-ին հոդվածում:
Չի ընդունվել, քանի որ ձևակերպումից պարզ է, որ խոսքը գնում է այլ ոչ կառավարական միջազգային կազմակերպությունների ներկայացուցչությունների մասին:

	ՀՀ կրթության և գիտության նախարարություն
	Սկզբունքային դիտողություններ և առաջարկություններ չկան, պայմանագրի նախագծի տեքստի որոշակի ուղղագրական և շարահյուսական առաջարկներ:


	Առաջարկների մի մասն ընդունվել է, իսկ մյուսները հաշվի կառնվեն պայմանագրի ստորագրմանը նախորդող սրբագրման փուլում:

	ՀՀ պետական եկամուտների կոմիտե
	Առաջարկվել է պայմանագրի նախագծից հանել մաքսատուրքի արտոնություն նախատեսող 5-րդ հոդվածի 5.3 կետը:


	Առաջարկն ընդունվել է:


	ՀՀ արդարադատության նախարարություն
	Առաջարկվել է որոշման նախագծի համաձայնեցնել շահագրգիռ գերատեսչությունների հետ:

	Առաջարկն ընդունվել է:



